
KAPITULU 4

Valdense sira

ha nakukun ne'ebé tun ba rai durante tempu naruk Papa nia ukun

aas liu nian, lia-loos nia naroman la bele mate tomak. Iha tempu
hotu iha sasin ba Maromak—mane sira ne'ebé kaer metin fiar ba
Kristu hanesan mediador mesak entre Maromak no ema, ne'ebé kaer
Biblia hanesan moris nia ukun mesak, no ne'ebé hahi loron Sabadu
loos. Mundu iha debe boot hira ba mane sira ne'e, jerasaun tuir mai
sei nunka hatene. Ema tau naran ba sira hanesan ereje (ema hanorin
sala), duun aat sira-nia intensaun, koalia aat kona-ba sira-nia
karakter, no hanehan, esplika sala ka harahun sira-nia hakerek.
Maske nune'e, sira hamri'ik metin, no husi tempu ba tempu kaer
nafatin sira-nia fiar ho moos, hanesan erdade santu ida ba jerasaun
sira ne'ebé sei mai.

Maromak nia povu nia istéria iha tempu nakukun sira ne'ebé mai
hafoin Roma nia ukun aas liu, hakerek iha lalehan, maibé sira iha fatin
uitoan de'it iha ema nia rejistu. Ita bele hetan sinal uitoan de'it kona-
ba sira-nia moris, se la'és iha duun sira husi sira ne'ebé f6 terus ba
sira. Roma nia politika mak atu hamoos sinal hotu husi ema ne'ebé la
konkorda ho ninia doutrina ka dekretu sira. Buat hotu ne'ebé erezia,
ema ka hakerek, nia buka atu harahun. Se ema hatudu duvida, ka
husu kona-ba Papa nia dogma sira-nia autoridade, ne'e naton ona atu
lakon moris, ema riku ka kiak, ema boot ka ki'ik. Roma koko moés atu
harahun rejistu hotu kona-ba ninia krueldade hasoru ema ne'ebé la
konkorda. Papadu nia konsiliu sira f6 dekretu katak livru no hakerek

sira ne'ebé iha rejistu hanesan ne'e tenke soe ba ahi. Molok ema
hetan dalan atu imprime livruy, livru uitoan de'it, no ho forma ne'ebé
la fasil atu rai kleur; tanba ne'e buat uitoan de'it mak bele hapara
Igreja Roma nia ema sira atu halo sira-nia objetivu.

Laiha igreja ida iha Roma nia ukun nia laran mak hela kleur ho
hakmatek atu goza konsiénsia nia liberdade. Kedas bainhira papadu
hetan kbiit, nia loke ninia liman atu hanehan sira hotu ne'ebé lakohi
rekofiese ninia ukun, no igreja sira ida-ida tuir malu hakru'uk ba ninia
ukun.

Tha Gra-Bretafa, Kristianizmu uluk nian tama abut sedu kedas.
Evanjelhu ne'ebé ema Bretaun sira simu iha sékulu uluk sira, iha
tempu ne'eba Roma nia apostazia seidauk halo aat. Persegisaun husi
imperador pagaun sira, ne'ebé to'o mos tasi-ibun dook sira ne'e, mak
prezente mesak ne'ebé Gra-Bretania nia igreja uluk sira simu husi
Roma. Kristaun barak, ne'ebé halai husi persegisaun iha Inglaterra,
hetan protesaun iha Eskosia; husi ne'eba ema lori lia-loos ba Irlanda,
no iha rai hotu sira ne'e ema simu lia-loos ho ksolok.

Bainhira Saxaun sira invade Gra-Bretana, paganizmu hetan ukun.
Manan-na'in sira lakohi simu hanorin husi sira-nia atan sira, no
kristaun sira tenke halai ba foho no rai fuik sira. Maske nune'e,
naroman ne'ebé subar ba tempu balu, kontinua lakan. Tha Eskosia,
sékulu ida depois, naroman ne'e lakan ho kroat ne'ebé to'o rai dook
sira. Husi Irlanda mai Columba ne'ebé hamta'uk Maromak no ninia
kolega servisu sira, ne'ebé halibur fiar-na'in sira ne'ebé fahe malu iha
illa mesak Iona, no halo fatin ne'e sai sira-nia servisu misionariu nia
sentru. Iha evanjelista sira ne'e nia leet, iha ida ne'ebé hein Biblia nia
loron Sabadu, no hanesan ne'e lia-loos ida ne'e tama iha povu nia
leet. Ema harii eskola ida iha Iona, no husi ne'eba misionariu sira sai
ba, la'ds de'it ba Eskosia no Inglaterra, maibé ba Alemana, Suisa no
to'o Italia.

Maibé Roma tau ona ninia matan ba Gra-Bretafia, no deside atu
lori nia ba ninia ukun aas liu nia okos. Tha sékulu daneen, ninia
misiondriu sira haha servisu atu konverte Saxaun pagaun sira. Ema
barbaru foti-an sira ne'e simu sira ho favér, no sira lori ema rihun
barak atu dehan katak sira fiar tuir Igreja Roma. Bainhira servisu la'o
ba oin, papadu nia lider sira no sira-nia konvertidu sira hasoru
kristaun uluk nian sira. Diferensa boot ida mosu. Kristaun uluk sira
simples, hatuun-an, no tuir Eskritura iha karakter, doutrina no
hahalok, maibé Roma nia ema sira hatudu papadu nia superstisaun,
luxu no arrogansia. Roma nia enviadu ezije katak igreja kristaun sira
ne'e rekofiese pontifise soberanu nia ukun aas liu. Ema Bretaun sira
hatan ho laran-maus katak sira hakarak hadomi ema hotu, maibé
Papa la iha direitu ba ukun aas liu iha igreja, no sira bele f6 ba nia
de'it hakru'uk ne'ebé naton ba Kristu nia tuir-na'in ida-idak. Ema
koko dala barak atu halo sira hakru'uk ba Roma; maibé kristaun
hatuun-an sira ne'e, ne'ebé hakfodak ho foti-an ne'ebé Roma nia
enviadu sira hatudu, hatan ho laran metin katak sira la hatene na'in
seluk, se la'0s Kristu. Agora papadu nia espiritu loos mosu. Roma nia
lider dehan: “Se imi lakohi simu maun-alin sira ne'ebé lori dame mai
imi, imi sei simu inimigu sira ne'ebé sei lori funu mai imi. Se imi
lakohi hamutuk ho ami atu hatudu ba Saxaun sira moris nia dalan, imi
sei simu husi sira mate nia baku’—J. H. Merle D’Aubigne, History of
the Reformation of the Sixteenth Century, b. 17, ch. 2. Ne'e la'6s ameasa
mamuk. Ema uza funu, intriga no bosok hasoru sasin sira ne'e ba fiar
ne'ebé tuir Biblia, to'o Gra-Bretafia nia igreja sira lakon, ka tenke
hakru'uk ba Papa nia autoridade.

Tha rai sira ne'ebé iha Roma nia ukun li'ur, durante sékulu barak
iha kristaun grupu sira ne'ebé kuaze livre tomak husi papadu nia
korupsaun. Paganizmu haleu sira, no tempu naruk nia laran sira
hetan influénsia husi ninia sala sira; maibé sira kontinua haree Biblia
hanesan fiar nia ukun mesak no kaer metin ninia lia-loos barak.

Kristaun sira ne'e fiar katak Maromak nia lei hela ba nafatin, no sira
hein mandamentu dahaat nia loron Sabadu. Igreja sira ne'ebé kaer
fiar no hahalok ida ne'e iha Afrika Sentral no iha ema Arméniu sira-
nia leet iha Azia.

Maibé husi sira hotu ne'ebé hasoru papadu nia kbiit ne'ebé tama
neineik, Valdense sira mak hamri'ik iha oin. Tha rai ne'ebé papadu
harii ninia fatin, iha ne'eba mak ema hasoru ho laran metin liu ninia
bosok no korupsaun. Durante sékulu barak, Piemonte nia igreja sira
hein sira-nia independénsia; maibé ikus mai tempu to'o bainhira
Roma ezije katak sira hakru'uk. Hafoin luta ne'ebé la iha rezultadu
hasoru ninia ukun ditador, igreja sira ne'e nia lider sira, ho laran la
kontente, rekoniese kbiit ne'ebé mundu tomak haree hanesan
hakru'uk ba, nia ukun aas liu. Maibé iha balu ne'ebé lakohi hakru'uk
ba Papa ka preladu nia autoridade. Sira deside ona atu kaer metin
sira-nia fidelidade ba Maromak no atu hein sira-nia fiar nia moos no
simplisidade. Haketak malu mosu. Sira ne'ebé kaer metin fiar tuan
agora sai; balu husik sira-nia foho Alpes, rai moris fatin, no hasa'e lia-
loos nia bandeira iha rai seluk; seluk halai ba foho sira-nia vale subar
no fatin fatuk forte sira, no iha ne'eba hein sira-nia liberdade atu
adora Maromak.

Fiar ne'ebé kristaun Valdense sira kaer no hanorin durante sékulu
barak la hanesan tebes ho doutrina falsu sira ne'ebé Roma f6 sai.
Sira-nia fiar relijiozu harii iha Maromak nia liafuan ne'ebé hakerek,
Kristianizmu nia sistema loos. Maibé agrikultor hatuun-an sira ne'e,
iha sira-nia fatin subar, dook husi mundu, no kesi ba servisu loron-
loron hamutuk ho sira-nia animal no toos uvas sira, la'6s sira rasik
mak hetan lia-loos ne'e hasoru igreja apoéstata nia dogma no erezia
sira. Sira-nia fiar la'0s fiar ne'ebé foin simu. Sira-nia fiar relijiozu mak
erdade husi sira-nia avo sira. Sira luta ba igreja apoéstolu sira-nian nia
fiar,—“fiar ne'ebé hato'o tiha ona dala ida ba santu sira” Judas 3.
“Igreja iha rai fuik,” la'0s ierarkia (igreja nia ukun-na'in sira) foti-an

59



ne'ebé tuur iha kadunan iha mundu nia kapital boot, mak Kristu nia
igreja loos, lia-loos nia rikusoin sira-nia guarda, ne'ebé Maromak
entrega ba Ninia povu atu f6 ba mundu.

Tha razaun prinsipal sira ne'ebé lori igreja loos atu haketak an husi
Roma, ida mak Roma nia odi ba Biblia nia loron Sabadu. Hanesan
profesia hato'o uluk, papadu nia kbiit soe lia-loos ba rai. Ema sama
Maromak nia lei iha rai-rahun, maibé ema foti aas ema nia tradisaun
no kostume sira. Igreja sira ne'ebé iha papadu nia ukun okos, sedu
kedas ema obriga sira atu hahi Domingu hanesan loron santu. Iha sala
no superstisaun ne'ebé ukun nia klaran, ema barak, to'o Maromak nia
povu loos sira balu, sai konfuzaun tebes, to'o bainhira sira hein loron
Sabadu, sira mos la servisu iha Domingu. Maibé ida ne'e la halo
papadu nia lider sira kontente. Sira ezije 1a'6s de'it atu ema hahi
Domingu, maibé atu ema hakribi loron Sabadu; no sira kondena ho
liafuan makaas liu sira ne'ebé brani f6 onra ba loron Sabadu. De'it liu
husi halai husi Roma nia kbiit mak ema ida bele halo tuir Maromak
nia lei ho dame. (Haree Apéndise.)

Valdense sira mak ida husi Europa nia povu dahuluk sira ne'ebé
hetan Eskritura Santa nia tradusaun. (Haree Apéndise.) Tinan atus
barak molok Reforma, sira iha ona Biblia ne'ebé ema hakerek ho liman
iha sira-nia lian rasik. Sira iha lia-loos ne'ebé laiha mistura, no ida
ne'e halo sira sai fatin espesial ba odi no persegisaun. Sira deklara
katak Igreja Roma mak Apokalipse nia Babilonia apodstata, no ho
perigu ba sira-nia moris, sira hamri'ik atu hasoru ninia korupsaun.
Bainhira, iha persegisaun naruk nia todan okos, balu halo
kompromisu ho sira-nia fiar, neineik-neineik husik ninia prinsipiu
espesial sira, seluk kaer metin lia-loos. Tha tempu nakukun no
apostazia nian, iha Valdense sira ne'ebé nega Roma nia ukun aas liu,
ne'ebé rejeita adorasaun ba imajen hanesan idolatria, no ne'ebé hein
loron Sabadu loos. Tha oposisaun nia anin-boot makaas liu okos, sira
hein sira-nia fiar. Maske Savoia nia diman kanek sira, no Roma nia

ahi-lakan sunu sira, sira hamri'ik la nakdedar ba Maromak nia liafuan
no Ninia onra.

Iha foho aas sira-nia didin forte nia kotuk—iha tempu hotu ema
sira ne'ebé hetan persegisaun no hanehan sira-nia fatin protesaun—
Valdense sira hetan fatin atu subar. ITha ne'eba lia-loos nia naroman
lakan nafatin iha Tempu Klaran nia nakukun nia klaran. Iha ne'eb4,
durante tinan rihun ida, sasin sira ba lia-loos kaer metin fiar tuan.

Maromak prepara ona ba Ninia povu santuariu ida ho boot ne'ebé
halo ta'uk, ne'ebé naton ho lia-loos boot sira ne'ebé Nia entrega ba
sira. Ba ema fiél sira ne'e iha rai seluk, foho sira mak sinal ida ba Jeova
nia justisa ne'ebé la muda. Sira hatudu ba sira-nia oan sira foho aas
sira ne'ebé hamri'ik iha sira-nia leten ho boot ne'ebé la muda, no
koalia ba sira kona-ba Nia ne'ebé la muda, no Ninia lalatak mos la
muda, ne'ebé Ninia liafuan hela ba nafatin hanesan foho rohan-laek
sira. Maromak hametin foho sira no kesi sira ho forsa; laiha liman ida,
se la'6s Kbiit rohan-laek nian, mak bele muda sira husi sira-nia fatin.
Hanesan ne'e mos Nia hametin Ninia lei, Ninia governu nia fundasaun
iha lalehan no iha rai. Ema nia liman bele to'o ninia maluk ema sira no
harahun sira-nia moris; maibé liman ne'e bele hasai foho sira husi
sira-nia fundasaun no soe sira ba tasi, hanesan fasil de'it ho muda
Jeova nia lei nia mandamentu ida, ka hamoos Ninia promesa ida ba
sira ne'ebé halo Ninia hakarak. Tha sira-nia fidelidade ba Ninia lei,
Maromak nia atan sira tenke metin hanesan foho sira ne'ebé la muda.

Foho sira ne'ebé haleu sira-nia vale ki'ik sira sai sasin nafatin ba
Maromak nia kbiit kria nian, no garantia ida ne'ebé nunka lakon
kona-ba Ninia kuidadu ne'ebé proteje. Peregrinu sira ne'e aprende
atu hadomi Jeova nia prezensa nia sinal nonok sira ne'e. Sira la keixa
tanba sira-nia moris nia susar; sira nunka sente mesak iha foho sira-
nia fatin mamuk. Sira agradese ba Maromak tanba Nia prepara ba sira

fatin protesaun ida husi ema sira-nia hirus no krueldade. Sira
haksolok iha sira-nia liberdade atu adora iha Ninia oin. Dala barak
bainhira sira-nia inimigu sira duni sira, foho sira-nia forsa sai defeza
ida ne'ebé seguru. Husi fatuk-lolon aas barak, sira kanta hahi ba
Maromak, no Roma nia tropa sira la bele halo nonok sira-nia
knananuk agradesimentu nian.

Kristu nia tuir-na'in sira ne'e nia hamta'uk Maromak moos, simples
no manas. Sira tau lia-loos nia prinsipiu sira aas liu uma no rai, belun,
familia, to'o moris rasik. Prinsipiu sira ne'e, sira buka ho laran tomak
atu tau iha joven sira-nia fuan. Husi sira-nia kiak-oan kedas, ema
hanorin joven sira iha Eskritura no hanorin sira atu haree ho
santidade Maromak nia lei nia ezijénsia. Biblia nia kopia uitoan de'it;
tanba ne'e sira hatene ho ulun ninia liafuan furak sira. Ema barak bele
dehan fali parte boot husi Testamentu Tuan no Testamentu Foun.
Hanoin kona-ba Maromak hamutuk ho natureza nia paizajen furak no
mos ho moris loron-loron nia bensaun ki'ik sira. Labarik ki'ik sira
aprende atu haree ho agradese ba Maromak hanesan Ida ne'ebé {6
favor no kmaan hotu.

Inan-aman sira, maske laran-maus no hadomi tebes, hadomi sira-
nia oan sira ho matenek, no la habiasa sira atu halo tuir de'it sira-nia
hakarak rasik. Tha sira-nia oin iha moris ida ho koko no susar, karik
mate hanesan martir. Husi labarik kedas, ema hanorin sira atu tahan
susar, atu hakru'uk ba ukun, maibé moés atu hanoin no halo buat ho
sira-nia an rasik. Sedu kedas ema hanorin sira atu lori
responsabilidade, atu kuidadu ho sira-nia liafuan, no atu kompriende
nonok nia matenek. Liafuan ida ne'ebé la kuidadu, ne'ebé sira-nia
inimigu rona, bele tau iha perigu la'6s de'it koalia-na'in nia moris,
maibé ninia maun-alin atus ba atus sira-nia moris; tanba lia-loos nia
inimigu sira duni sira ne'ebé brani ezije liberdade fiar relijiozu nian,

hanesan asu-fuik sira duni sira-nia na'an.

Valdense sira sakrifika ona sira-nia rikusoin iha mundu ne'e tanba
lia-loos, no ho pasiénsia ne'ebé la kole sira servisu ba sira-nia hahan.
Rai ida-idak iha foho sira-nia leet ne'ebé bele kuda, sira hadi'a ho
kuidadu; sira halo vale no foho-lolon sira ne'ebé la bokur atu {6 sira-
nia produtu. Poupa no hakribi an makaas mak parte ida husi
edukasaun ne'ebé labarik sira simu hanesan sira-nia erdade mesak.
Ema hanorin sira katak Maromak hakarak moris sai dixiplina ida, no
katak sira-nia presizaun bele hetan de'it liu husi servisu rasik, liu husi
hanoin uluk, kuidadu no fiar. Dalan ne'e todan no halo kole, maibé
di‘ak ba satude, loos duni buat ne'ebé ema presiza iha ninia kondisaun
monu, eskola ne'ebé Maromak prepara ba ninia formasaun no
dezenvolvimentu. Bainhira ema habiasa joven sira ho servisu no
susar, sira la haluha atu dezenvolve hanoin. Ema hanorin sira katak
sira-nia kbiit hotu pertense ba Maromak, no katak sira tenke hadi'a
no dezenvolve buat hotu ba Ninia servisu.

Igreja Vaudois sira, iha sira-nia moos no simplisidade, hanesan
igreja iha apostolu sira-nia tempu. Sira rejeita Papa no preladu nia
ukun aas liu, no kaer Biblia hanesan autoridade aas liu mesak ne'ebé
la bele sala. Sira-nia pastor sira, la hanesan Roma nia saserdote sira
ne'ebé hanesan na'i boot, tuir sira-nia Mestre nia ezemplu, ne'ebé
“mai la'és atu ema servi Nia, maibé atu servi ema.” Sira f6 hahan ba
Maromak nia bibi-lubun, lori sira ba Ninia liafuan santu nia rai-du'ut
matak no bee-matan moris sira. Dook husi ema nia luxu no foti-an
nia monumentu sira, povu halibur an, la'és iha igreja furak ka katedral
boot sira, maibé iha foho sira-nia mahon okos, iha Alpes nia vale sira,
ka, iha tempu perigu nian, iha fatuk nia fatin forte ruma, atu rona lia-
loos nia liafuan husi Kristu nia atan sira. Pastor sira la'os de'it ha'i
evanjelhu, maibé sira vizita ema moras, hanorin labarik sira kona-ba
fiar, f6 konsellu ba sira ne'ebé sala, no servisu atu rezolve problema
no habelar armonia no domin maun-alin nian. Iha tempu dame, povu
nia oferta ho laran-di'ak sustenta sira; maibé, hanesan Paulo ne'ebé

halo tenda, ida-idak aprende servisu ka profisaun ruma atu, se
presiza, bele sustenta nia an rasik.

Joven sira simu hanorin husi sira-nia pastor sira. Maske sira fo
atensaun ba estudu jeral nia parte sira, Biblia mak estudu prinsipal.
Sira hatene ho ulun Mateus no Joao nia Evanjelhu, hamutuk ho Karta
barak. Sira servisu moés atu kopia Eskritura. Manuskritu balu iha
Biblia tomak, seluk iha de'it parte badak balu, ne'ebé sira ne'ebé bele
esplika Eskritura aumenta esplikasaun simples balu kona-ba testu.
Hanesan ne'e mak lia-loos nia rikusoin sira mosu, ne'ebé subar kleur
tebes husi sira ne'ebé buka atu foti sira-nia an aas liu Maromak.

Ho servisu ne'ebé ho pasiénsia no la kole, dala ruma iha rai nia
kuak klean no nakukun, ho ai-sulu nia naroman, sira hakerek
Eskritura Santa, versikulu ba versikulu, kapitulu ba kapitulu. Hanesan
ne'e servisu la'o ba oin, no Maromak nia hakarak ne'ebé Nia hatudu
lakan hanesan osan-mean moos; naroman, klaru no kbiit boot liu
oinsa tanba koko sira ne'ebé sira hasoru ba liafuan ne'e, de'it sira
ne'ebé halo servisu ne'e mak bele kompriende. Anju sira husi lalehan
haleu servisu-na'in fiél sira ne'e.

Satanas haruka ona papadu nia saserdote no preladu sira atu hakoi
lia-loos nia liafuan iha sala, erezia no superstisaun nia foer okos;
maibé ho dalan ida ne'ebé furak tebes, liafuan ne'e hela moos, la aat,
iha tempu nakukun hotu nia laran. Liafuan ne'e la lori ema nia marka,
maibé Maromak nia marka. Ema la kole iha sira-nia esforsu atu halo
nakukun Eskritura nia signifikadu klaru no simples, no atu halo
Eskritura kontra ninia testemunu rasik; maibé hanesan r6-boot iha
tasi-ruin nia leten, Maromak nia liafuan manan anin-boot sira ne'ebé
ameasa atu harahun nia. Hanesan mina-fatin ida iha osan-mean no
osan-mutin nia veia riku sira ne'ebé subar iha rai okos, to'o sira hotu
ne'ebé hakarak hetan ninia rikusoin furak tenke ke'e, hanesan ne'e
mos Eskritura Santa iha lia-loos nia rikusoin sira ne'ebé loke de'it ba
ema ne'ebé buka ho laran tomak, hatuun-an no ho orasaun. Maromak

hakarak Biblia sai livru lisaun ida ba ema hotu, iha labarik, joven no
ema boot nia tempu, no atu ema estuda iha tempu hotu. Nia f6 Ninia
liafuan ba ema hanesan revelasaun ida kona-ba Nia an rasik. Lia-loos
foun ida-idak ne'ebé ema haree mak hatudu foun ida kona-ba ninia
Autor nia karakter. Estuda Eskritura mak dalan ne'ebé Maromak harii
atu lori ema besik liu ba sira-nia Kriadéor no atu fé6 ba sira
koniesimentu klaru liu kona-ba Ninia hakarak. Ne'e mak
komunikasaun nia dalan entre Maromak no ema.

Maske Valdense sira haree hamta'uk Na'i hanesan matenek nia
hun, sira la matan-delek ba importansia atu iha kontaktu ho mundu,
koniesimentu kona-ba ema no moris ativu, hodi habelar hanoin no
halo matenek liu atu kompriende. Husi sira-nia eskola iha foho sira,
joven balu ema haruka ba fatin estudu sira iha Fransa ka Italia nia
sidade sira, ne'ebé iha fatin luan liu ba estudu, hanoin no observasaun
duké iha sira-nia rai Alpes. Joven sira ne'ebé ema haruka sai hanesan
ne'e hasoru tentasaun, sira haree hahalok aat, sira hasoru Satanas nia
ajente bosok-teen sira, ne'ebé husu sira atu simu erezia matenek liu
hotu no bosok perigozu liu hotu. Maibé sira-nia edukasaun husi
labarik kedas mak edukasaun ida ne'ebé prepara sira ba buat hotu
ne'e.

Tha eskola sira ne'ebé sira ba, sira la bele halo ema ida sai sira-nia
belun ne'ebé sira konta segredu. Sira-nia hatais ema prepara atu
subar sira-nia rikusoin boot liu—Eskritura nia manuskritu furak sira.
Manuskritu sira ne'e, servisu fulan no tinan barak nia fuan, sira lori
hamutuk ho sira, no bainhira de'it sira bele halo ida ne'e la hamosu
deskonfiansa, ho kuidadu sira tau parte balu iha dalan ba sira ne'ebé
sira-nia fuan haree hanesan loke ona atu simu lia-loos. Husi sira-nia
inan nia kabun-tuur kedas, ema hanorin joven Valdense sira ho
objetivu ida ne'e; sira kompriende sira-nia servisu no halo ho fiél. Iha
fatin estudu sira ne'e ema konverte ba fiar loos, no dala barak ema
hetan katak fiar loos nia prinsipiu sira habelar ona iha eskola tomak;

maibé papadu nia lider sira, maske buka hatene ho kuidadu tebes, la
bele hetan erezia ne'ebé sira bolu halo aat ne'e nia hun.

Kristu nia espiritu mak espiritu misionariu. Fuan ne'ebé foun ona
nia hakarak dahuluk mak atu lori ema seluk més ba Salvadér. Ne'e
mak kristaun Vaudois sira-nia espiritu. Sira sente katak Maromak
ezije husi sira liu fali de'it hein lia-loos ho moos iha sira-nia igreja
rasik; katak responsabilidade santu ida iha sira-nia leten atu husik
sira-nia naroman lakan ba sira ne'ebé iha nakukun; ho Maromak nia
liafuan nia kbiit boot sira buka atu kotu dadur ne'ebé Roma tau ona.
Ema hanorin Vaudois nia ministru sira hanesan misionariu, no ema
hotu ne'ebé hein atu tama iha ministériu, tenke uluk hetan
esperiénsia hanesan evanjelista. Ida-idak tenke servi tinan tolu iha
fatin misaun nian ruma molok nia kaer igreja ida iha nia rai. Servisu
ida ne'e, ne'ebé husi haht ezije hakribi an no sakrifisiu, mak
introdusaun naton ba pastor nia moris iha tempu sira ne'eba ne'ebé
koko ema sira-nia klamar. Joven sira ne'ebé simu ordenasaun ba
knaar santu, haree iha sira-nia oin, la'6s esperansa ba rikusoin no
gloria iha mundu ne'e, maibé moris ida ho servisu todan no perigu,
no karik martir nia destinu. Misionariu sira sai rua-rua, hanesan Jesus
haruka Ninia dixipulu sira. Dala barak, ema tau hamutuk ho joven ida-
idak mane ida ne'ebé iha idade no esperiénsia, no joven ne'e iha ninia
kolega nia matadalan okos, ne'ebé iha responsabilidade ba ninia
formasaun, no joven ne'e tenke rona ninia hanorin. Kolega servisu
sira ne'e la hamutuk nafatin, maibé dala barak hasoru malu atu halo
orasaun no konsellu, no hanesan ne'e f6 forsa ba malu iha fiar.

Se sira hatudu sira-nia misaun nia objetivu, ne'e sei halo misaun
ne'e lakon; tanba ne'e ho kuidadu sira subar sira-nia identidade loos.
Ministru ida-idak hatene servisu ka profisaun ruma, no misionariu
sira halo sira-nia servisu iha servisu baibain nia kapa okos. Dala barak
sira hili servisu komersiante ka faan-na'in ne'ebé la'o husi fatin ba
fatin. “Sira lori seda, ourives nia sasan no sasan seluk, ne'ebé iha

tempu ne'eba la fasil atu sosa se la'6s iha merkadu dook sira; no ema
simu sira ho laran di'ak hanesan komersiante iha fatin ne'ebé ema sei
duni sai sira se sira mai hanesan misionariu’—Wylie, b. 1, ch. 7. Tha
tempu hotu ne'e sira-nia fuan sa'e ba Maromak atu husu matenek atu
hatudu rikusoin ida ne'ebé furak liu osan-mean ka fatuk murak.
Subar-subar sira lori hamutuk ho sira Biblia nia kopia sira, tomak ka
parte de'it; no bainhira oportunidade mosu, sira bolu sira-nia sosa-
na'in sira-nia atensaun ba manuskritu sira ne'e. Dala barak hanesan
ne'e ema haht hakarak lee Maromak nia liafuan, no ho ksolok sira
husik parte ruma ba sira ne'ebé hakarak simu.

Misionariu sira ne'e nia servisu hahu iha rai-lolon no vale sira iha
sira-nia foho rasik nia ain, maibé habelar dook liu limite sira ne'e. Ho
ain-tanan no ho hatais aat no foer tanba la'o dook, hanesan sira-nia
Mestre nian, sira liu sidade boot sira no tama to'o rai dook sira. Tha
fatin hotu sira fahe fini furak. Igreja sira mosu iha sira-nia dalan, no
martir sira-nia raan sai sasin ba lia-loos. Maromak nia loron sei
hatudu klamar barak tebes ne'ebé ema fiél sira ne'e nia servisu
halibur hanesan kolleita riku ida. Subar no nonok, Maromak nia
liafuan la'o liu mundu kristaun no hetan simu ho ksolok iha ema sira-
nia uma no fuan.

Ba Valdense sira, Eskritura la'os de'it rejistu ida kona-ba Maromak
nia hahalok ho ema iha tempu uluk, no revelasaun ida kona-ba
responsabilidade no knaar ohin loron nian, maibé mos loke futuru nia
perigu no gloria sira. Sira fiar katak buat hotu nia rohan la dook ona,
no bainhira sira estuda Biblia ho orasaun no matan-been, Biblia nia
liafuan furak sira tama klean liu iha sira-nia fuan, no mos sira-nia
knaar atu hatudu ba ema seluk ninia lia-loos sira ne'ebé salva. Sira
haree salvasaun nia planu hatudu klaru iha pajina santu sira, no sira
hetan kmaan, esperansa no dame iha fiar ba Jesus. Bainhira naroman

halo naroman ba sira-nia kompriensaun no halo sira-nia fuan

haksolok, sira hakarak tebes atu habelar ninia roman ba sira ne'ebé
iha papadu nia sala nia nakukun.

Sira haree katak iha Papa no saserdote nia matadalan okos, ema
barak tebes koko mamuk atu hetan perdaun liu husi 6 terus ba sira-
nia isin tanba sira-nia klamar nia sala. Tanba ema hanorin sira atu fiar
ba sira-nia hahalok di'ak atu salva sira, sira haree nafatin ba sira-nia
an rasik, sira-nia hanoin hela iha sira-nia kondisaun sala nian, haree
sira-nia an iha Maromak nia hirus nia oin, f6 terus ba klamar no isin,
maibé la hetan kmaan. Hanesan ne'e Roma nia doutrina sira kesi
klamar sira ne'ebé hakarak halo loos. Ema rihun ba rihun husik belun
no familia, no hela sira-nia moris tomak iha konventu nia kuartu ki'ik
sira. Ho jejun ne'ebé halo dala barak no baku an ho sikote ho
krueldade, ho hadeer iha kalan-klaran, ho toba ho oin ba rai durante
oras naruk iha fatuk malirin no bokon iha sira-nia hela-fatin triste, ho
la'o naruk ba fatin santu sira, ho peniténsia ne'ebé hatuun an no
tortura aat tebes, ema rihun ba rihun buka mamuk atu hetan
konsiénsia nia dame. Sala nia todan hanehan sira, no ta'uk ba
Maromak nia hirus ne'ebé f6 vingansa la husik sira, ema barak terus
nafatin, to'o sira-nia isin kole no la tahan tan, no laiha naroman ka
esperansa nia roman ida, sira monu ba rate.

Valdense sira hakarak tebes atu fahe moris nia paun ba klamar
hamlaha sira ne'e, atu loke ba sira dame nia mensajen iha Maromak
nia promesa sira, no atu hatudu sira ba Kristu hanesan sira-nia
esperansa mesak ba salvasaun. Doutrina katak hahalok di'ak bele selu
sala hasoru Maromak nia lei, sira haree katak harii iha bosok nia
leten. Fiar ba ema nia merese taka ema nia matan atu haree Kristu nia
domin laiha rohan. Jesus mate hanesan sakrifisiu ba ema tanba ema
monu sira la bele halo buat ida atu halo sira-nia an di'ak iha Maromak
nia oin. Salvador ne'ebé ema krusifika no moris hias nia merese mak
kristaun nia fiar nia fundasaun. Klamar nia depende ba Kristu loos

duni, no ninia relasaun ho Nia tenke besik, hanesan isin nia parte ida
ho isin, ka hanesan sanak ida ho uvas nia hun.

Papa no saserdote sira-nia hanorin lori ema atu haree Maromak
nia karakter, no to'o Kristu nia karakter, hanesan makaas, nakukun no
halo ta'uk. Ema hatudu Salvador hanesan Ida ne'ebé laiha laran-sadi'a
ba ema iha ninia kondisaun monu, to'o ema tenke bolu saserdote no
santu sira-nia mediasaun. Sira ne'ebé sira-nia hanoin hetan ona
naroman husi Maromak nia liafuan hakarak tebes atu hatudu klamar
sira ne'e ba Jesus hanesan sira-nia Salvador laran-sadi'a no hadomi,
ne'ebé hamri'ik ho liman loke, bolu ema hotu atu mai ba Nia ho sira-
nia sala nia todan, sira-nia hanoin-todan no kole. Sira hakarak tebes
atu hasai obstakulu sira ne'ebé Satanas tau tiha hodi ema la haree
promesa sira, no atu ema mai direitamente ba Maromak, konfesa
sira-nia sala, no hetan perdaun no dame.

Ho laran-manas misionariu Vaudois loke ba hanoin ne'ebé buka
hatene evanjelhu nia lia-loos furak sira. Ho kuidadu nia hasai
Eskritura Santa nia parte sira ne'ebé hakerek ho kuidadu. Ninia
ksolok boot liu mak atu f6 esperansa ba klamar ne'ebé hakarak halo
loos no sala kanek nia, ne'ebé haree de'it Maromak vingansa nian,
ne'ebé hein atu halo justisa. Ho ibun-tutun nakdedar no matan-been,
dala barak ho tuur-hakne'ak, nia loke ba ninia maun-alin sira
promesa furak sira ne'ebé hatudu sala-na'in nia esperansa mesak.
Hanesan ne'e lia-loos nia naroman tama hanoin nakukun barak, hasai
triste nia kalohan, to'o Loron Matan Hahalok Loos naroman ba fuan
ho kura iha Ninia roman. Dala barak ema lee dala ida tan no dala ida
tan Eskritura nia parte ruma, tanba rona-na'in hakarak ema lee fali,
hanesan nia hakarak hatene katak nia rona ho loos. Liu-liu ema
hakarak tebes atu rona dala barak liafuan sira ne'e: “Ninia Oan Jesus
Kristu nia raan hamoos ita husi sala hotu” 1 Joao 1:7. “Hanesan Moisés
hasa'e samea iha rai-fuik, nune'e més Ema nia Oan tenke hasa'e: atu

ema hotu ne'ebé fiar ba Nia labele lakon, maibé hetan moris rohan-
laek”” Joao 3:14, 15.

Ema barak hatene ona katak Roma nia ezijénsia sira bosok. Sira
haree katak ema ka anju sira-nia mediasaun ba sala-na'in mamuk
de'it. Bainhira naroman loos hah(i naroman iha sira-nia hanoin, sira
hakilar ho ksolok: “Kristu mak ha'u-nia saserdote; Ninia raan mak
ha'u-nia sakrifisiu; Ninia altar mak ha'u-nia fatin konfesaun.” Sira
entrega sira-nia an tomak ba Jesus nia merese, no dehan fali liafuan
sira ne'e: “Se la iha fiar, la bele halo Nia kontente” Ebreu 11:6. “la iha
naran seluk iha lalehan okos ne'ebé Maromak f6 ba ema hodi ita bele
hetan salvasaun.” Apostolu 4:12.

Salvador nia domin nia garantia haree hanesan boot liu ba klamar
kiak sira ne'e balu, ne'ebé anin-boot baku tiha ona, atu kompriende.
Kmaan ne'ebé garantia ne'e lori boot tebes, naroman barak tebes mak
tun ba sira, to'o sira haree hanesan ema lori sira ba lalehan. Sira tau
sira-nia liman ho fiar iha Kristu nia liman; sira-nia ain hamri'ik iha
Fatuk ba Tempu Hotu nia leten. Ta'uk hotu ba mate lakon. Agora sira
bele hakarak komarka no ahi-lakan se ho ne'e sira bele f6 onra ba
sira-nia Redentor nia naran.

Tha fatin subar sira, ema hasai no lee Maromak nia liafuan hanesan
ne'e, dala ruma ba klamar ida de'it, dala ruma ba grupu ki'ik ida
ne'ebé hakarak tebes naroman no lia-loos. Dala barak sira hela kalan
tomak hanesan ne'e. Rona-na'in sira-nia hakfodak no admirasaun
boot tebes, to'o laran-luak nia mensajeiru dala barak tenke para ninia
lee to'o hanoin bele kaer salvasaun nia notisia. Dala barak ema dehan
liafuan hanesan ne'e: “Maromak sei simu duni ha'u-nia oferta? Nia sei
hamnasa ba ha'u? Nia sei f6 perdaun ba ha'u?” Ema lee resposta: “Mai
ba Ha'u, imi hotu ne'ebé kole no lori todan, no Ha'u sei f6 deskansa ba
imi” Mateus 11:28.

Fiar kaer promesa, no ema rona resposta ho ksolok: “La presiza
tan la'o naruk ba fatin santu sira; la presiza tan viajen terus nian ba

kapela santu sira. Ha'u bele mai ba Jesus hanesan ha'u ne'e, ho sala no
la santu, no Nia sei la hakribi orasaun arrepende nian. ‘O-nia sala sira
hetan perdua ona’ Ha'u-nian, loos duni ha'u-nian, bele hetan
perdua!”

Ksolok santu nia bee-sa'e sei hakonu fuan, no ema sei foti aas
Jesus nia naran ho hahi no agradesimentu. Klamar haksolok sira ne'e
fila ba sira-nia uma atu habelar naroman, atu konta fali ba ema seluk,
hanesan di'ak tuir sira bele, sira-nia esperiénsia foun; katak sira hetan
ona Dalan loos no moris. Tha kbiit santu no la baibain ida iha
Eskritura nia liafuan ne'ebé koalia direitamente ba sira ne'ebé
hakarak tebes lia-loos nia fuan. Ne'e Maromak nia lian, no ne'e halo
sira ne'ebé rona fiar.

Lia-loos nia mensajeiru la'o kontinua ninia dalan; maibé ninia
hatuun-an, ninia laran-loos, ninia hakaas an no ninia laran-manas
klean, ema dala barak koalia kona-ba. Iha fatin barak ninia rona-na'in
sira la husu nia husi ne'ebé nia mai ka ba ne'ebé nia ba. Uluk sira
hakfodak tebes, depois sira agradese no haksolok tebes, to'o sira la
hanoin atu husu nia. Bainhira sira husu nia atu ba hamutuk ho sira ba
sira-nia uma, nia hatan katak nia tenke vizita bibi-lubun nia bibi
lakon sira. Karik nia anju ida husi lalehan? sira husu ba malu.

Tha fatin barak ema la haree tan lia-loos nia mensajeiru. Nia ba ona
rai seluk, ka nia hela hela ninia moris iha komarka nakukun ruma
ne'ebé ema la hatene, ka karik ninia ruin sai mutin iha fatin ne'ebé nia
f6 sasin ba lia-loos. Maibé liafuan ne'ebé nia husik hela la bele lakon.
Liafuan sira ne'e halo hela sira-nia servisu iha ema sira-nia fuan;
rezultadu furak sira ema sei hatene tomak de'it iha julgamentu.

Misionariu Valdense sira tama hela Satanas nia reinu, no nakukun
nia kbiit sira hadeer atu matan moris liu. Esforsu hotu atu lori lia-loos
ba oin, aat nia liurai oan haree hela, no nia hamosu ta'uk iha ninia
ajente sira. Papadu nia lider sira haree sinal perigu ida ba sira-nia
kauza husi servisu-na'in hatuun-an sira ne'e ne'ebé la'o husi fatin ba

fatin. Se sira husik lia-loos nia naroman lakan laiha obstakulu, ne'e sei
hasai sala nia kalohan todan sira ne'ebé taka povu. Ne'e sei lori ema
sira-nia hanoin ba Maromak mesak de'it no ikus mai sei harahun
Roma nia ukun aas liu.

Povu ida ne'e nia moris rasik, ne'ebé kaer igreja tuan nia fiar, sai
testemufiu nafatin ida kona-ba Roma nia apostazia, no tanba ne'e
hamosu odi no persegisaun aat liu hotu. Sira lakohi entrega Eskritura
mos sai ofensa ida ne'ebé Roma la bele simu. Roma deside atu
hamoos sira husi rai. Agora haht kruzada (funu ne'ebé igreja dehan
santu) aat liu hotu hasoru Maromak nia povu iha sira-nia uma iha
foho. Ema haruka inkizidor sira atu buka sira, no dala barak ema
haree fali Abel inosente monu iha Kain oho-na'in nia oin.

Dala barak ema harahun sira-nia rai bokur, hasai sira-nia uma no
kapela sira, to'o iha fatin ne'ebé uluk iha to'os di'ak no povu inosente
no badinas nia uma sira, hela de'it rai mamuk. Hanesan animal fuik
ne'ebé hamlaha sai hirus liu bainhira nia hetan raan nia gostu,
hanesan ne'e papa nia ema sira-nia hirus sai makaas liu tanba sira-nia
vitima sira-nia terus. Sasin barak ba fiar moos ida ne'e ema duni liu
foho sira no buka to'o hetan iha vale sira ne'ebé sira subar ba, ne'ebé
ai-laran boot no fatuk tutun aas sira taka.

Ema la bele duun buat ida hasoru grupu ne'ebé ema bandu ne'e nia
karakter moral. Sira-nia inimigu sira rasik deklara katak sira povu ida
ne'ebé hadomi dame, hakmatek no hamta'uk Maromak. Sira-nia
ofensa boot mak katak sira lakohi adora Maromak tuir Papa nia
hakarak. Tanba krime ida ne'e, ema tau ba sira hatuun-an, hamoe no
tortura hotu ne'ebé ema ka diabu sira bele hanoin.

Bainhira Roma dala ida deside atu harahun tomak grupu ne'ebé
ninia odi ne'e, Papa f6 sai bula (Papa nia dokumentu ofisial) ida,
ne'ebé kondena sira hanesan ereje, no entrega sira atu ema oho.
(Haree Apéndise.) Ema la duun sira katak sira baruk-teen, la loos ka la
iha orden; maibé ema deklara katak sira iha hamta'uk Maromak no

santidade nia oin ne'ebé lohi “bibi-lubun loos nia bibi sira” Tanba ne'e
Papa haruka katak “grupu ema aat ne'ebé laran-aat no nojentu ne'e;
se sira “lakohi nega sira-nia fiar, tenke hanehan hanesan samea
venenu nian”—Wylie, b. 16, ch. 1. Ukun-na'in foti-an ne'e hein atu
hasoru fali liafuan sira ne'e? Nia hatene katak liafuan sira ne'e hakerek
iha lalehan nia livru sira, atu hasoru nia iha julgamentu? Jesus dehan:
“Hanesan imi halo ida ne'e ba Ha'u-nia maun-alin ki'ik liu ida husi sira
ne'e, imi halo ba Ha'u” Mateus 25:40.

Bula ida ne'e bolu igreja nia membru hotu atu tama iha kruzada
hasoru ereje sira. Atu fo laran-manas ba ema atu tama iha servisu
krueldade ida ne'e, bula ne'e “halo livre husi igreja nia terus no
kastigu hotu, jeral no partikular; halo livre sira hotu ne'ebé tama iha
kruzada husi juramentu hotu ne'ebé karik sira halo ona; f6 direitu
loos ba sira ba rikusoin hotu ne'ebé karik sira hetan ho la tuir lei; no
promete perdaun ba sira-nia sala hotu ba sira ne'ebé oho ereje ida.
Bula ne'e kansela kontratu hotu ne'ebé halo ba Vaudois sira-nia di'ak,
haruka sira-nia atan sira atu husik sira, bandu ema hotu atu f6 ajuda
saida de'it ba sira, no f6 kbiit ba ema hotu atu foti sira-nia rikusoin.”—
Wylie, b. 16, ch. 1. Dokumentu ida ne'e hatudu klaru espiritu ne'ebé
ukun iha kotuk. Ne'eba ema rona samea naga nia hakilar, la'6s Kristu
nia lian.

Papadu nia lider sira lakohi halo sira-nia karakter tuir Maromak
nia lei nia padraun boot, maibé harii padraun ida ne'ebé tuir sira-nia
hakarak, no deside atu obriga ema hotu atu tuir padraun ne'e tanba
Roma hakarak. Tragédia aat liu hotu akontese. Saserdote no Papa
korruptu no blasfemu sira halo hela servisu ne'ebé Satanas f6 ba sira.
Laran-luak laiha fatin iha sira-nia natureza. Espiritu hanesan ne'ebé
krusifika Kristu no oho apoéstolu sira, hanesan ne'ebé book Neru
ne'ebé hakarak raan hasoru ema fiél sira iha ninia tempu, servisu hela
atu hamoos rai husi sira ne'ebé Maromak hadomi.

Persegisaun ne'ebé mai durante sékulu barak ba povu ida ne'e
ne'ebé hamta'uk Maromak, sira tahan ho pasiénsia no laran metin
ne'ebé f6 onra ba sira-nia Redentor. Maske kruzada sira hasoru sira,
no oho aat tebes ne'ebé sira hetan, sira kontinua haruka sai sira-nia
misionariu sira atu fahe lia-loos furak. Ema duni sira to'o mate; maibé
sira-nia raan f6 bee ba fini ne'ebé sira kuda, no fini ne'e la falla atu fo
fuan. Hanesan ne'e Valdense sira f6 sasin ba Maromak sékulu barak
molok Lutero moris. Fahe iha rai barak, sira kuda Reforma nia fini
sira, Reforma ne'ebé hahu iha Wycliffe nia tempu, sai luan no klean
iha Lutero nia tempu, no sei la'o ba oin to'o tempu nia rohan liu husi
sira ne'ebé moés prontu atu terus buat hotu “tanba Maromak nia
liafuan, no tanba Jesus Kristu nia sasin.” Apokalipse 1:9.

